
დანართი 

შპს საქართველოს დავით აღმაშენებლის სახელობის უნივერსიტეტის სოციალური 

პროგრამის განხორციელების წესი 

მუხლი 1. პროგრამის მიზნები 

პროგრამის მიზანია „უმაღლესი განათლების შესახებ“ საქართველოს კანონის, საქართველოს 

დავით აღმაშენებლის სახელობის უნივერსიტეტის (შემდგომში - ,,უნივერსიტეტი“) წესდებისა 

და დებულების შესაბამისად, სოციალურად მოწყვალდი სტუდენტებისათვის სწავლის 

საფასურის გადახდაში ამ წესითა და პირობებით გათვალისწინებული შეღავათების მინიჭება. 

მუხლი 2. პროგრამის ამოცანები  

პროგრამის ამოცანებს წარმოადგენს სწავლის საფასურის შეღავათის უფლების მქონე 

სტუდენტთა (წრის იდენტიფიცირება და შეღავათების კატეგორიების დადგენა. 

მუხლი 3. პროგრამის დაფინანსება  

სოციალური პროგრამის დაფინანსების წყაროს წარმოადგენს უნივერსიტეტის ბიუჯეტი. 

მუხლი 4. პროგრამაში მონაწილე პირები 

1. პროგრამის განხორციელებაში მონაწილეობენ უნივერსიტეტის უმაღლესი აკადემიური 

განათლების საგანამანთლებლო პროგრამის სტუდენტები. 

2. საუნივერსიტეტო დაფინანსება გაიცემა ყოველსემესტრულად, 1 სემესტრის ვადით, სულ 5 

სტუდენტზე.. 

3. საუნივერსიტეტო დაფინანსება არ გაიცემა: 

ა) სტუდენტებზე, რომლებსაც მოპოვებული აქვთ რაიმე სახის დაფინანსების სრული 

ოდენობა;  

ბ) ბაკალავრიატის და მაგისტრატურის საგანმანათლებლო პროგრამების სწავლების პირველი 

წლის სტუდენტებზე; 

გ) სტუდენტებზე, რომლებსაც უმაღლესი განათლების შესაბამის საფეხურზე გავლილი აქვთ 

ძირითადი საგანმანათლებლო პროგრამისთვის განსაზღვრულ პერიოდზე მეტი. 

4. საუნივერსიტეტი დაფინანსება მიენიჭება:  

ა) 3 სტუდენტს, რომლის ოჯახი რეგისტრირებულია სოციალურად დაუცველი ოჯახების 

მონაცემთა ერთიან ბაზაში და მისი ოჯახის სარეიტინგო ქულა ტოლია ან ნაკლებია 100 000 – 

ზე (აღნიშნული უნდა დასტურდებოდეს საქართველოს ოკუპირებული ტერიტორიებიდან 

დევნილთა, შრომის, ჯანმრთელობისა და სოციალური დაცვის სამინისტროს 

დაქვემდებარებული სსიპ „სოციალური მომსახურების სააგენტოს“ მიერ გაცემული ცნობით 

„სოციალურად დაუცველი ოჯახების მონაცემთა ბაზაში“ რეგისტრაციის თაობაზე, რომელიც 

გაცემული უნდა იყოს ცნობის უნივერსიტეტში წარმოდგენამდე არაუადრეს 1 თვისა);  

ბ) 2 სტუდენტს, რომელიც არის მკვეთრად/მნიშვნელოვნად/ზომიერად გამოხატული 

შეზღუდული შესაძლებლობის მქონე (აღნიშნული უნდა დასტურდებოდეს სამეციდინო 

სოციალური ექსპერტიზის შემოწმების აქტის ამონაწერით ფორმა N 50/II).  

5. დაფინანსების უფლების მქონე პირებად ჩაითვლებიან ის სტუდენტები რომელთაც წინა 

სასწავლო წელს ათვისებული აკადემიური ხელშეკრულებით გათვალისწინებული ყველა 

კრედიტის (არანაკლებ 60 კრედიტი) საშუალო ნიშანი (ე. წ. GPA (grade point average)) ყველაზე 

მეტია. 

6. თუ ამ მუხლის მე-5 პუნქტით გათვალისწინებული საუნივერსიტეტო დაფინანსების 

უფლების მქონე სტუდენტების მიერ წინა სასწავლო წელს ათვისებული აკადემიური 

ხელშეკრულებით გათვალისწინებული ყველა კრედიტის (არანაკლებ 60 კრედიტი) საშუალო 

ნიშანი (ე. წ. GPA (grade point average)) თანაბარია, საუნივერსიტეტო დაფინანსების უფლების 

მქონე პირებიდან  კანდიდატების შერჩევა და მათზე სტიპენდიების გაცემა მოხდება წინა 

სასწავლო წლის აკადემიური მოსწრების საშუალო ქულის, წინა სასწავლო წელს სტუდენტთა 

კონფერენციებში მოპოვებული წარმატებების და სამეცნიერო პუბლიკაციების შესაბამისი 

სარეიტინგო ქულების ჯამით, რომლებიც განისაზღვრება შემდეგი კრიტერიუმებით: 

       ა) აკადემიური მოსწრების საშუალო ქულა გამოითვლება თანაფარდობით:  

                                             X1.Y1+ X2.Y2 + X3.Y3+X4.Y4…+Xn.Yn 

                  საშუალო ქულა = ----------------------------------------------- 

                                                                   X1+X2+X3+X4… +Xn 

სადაც  X არის სტუდენტის მიერ ჩაბარებული სასწავლო კურსის     კრედიტების რაოდენობა, 

Y - მიღებული ქულა,  n - ჩაბარებული სასწავლო კურსების     რაოდენობა.  

     ბ)  სტუდენტთა საერთაშორისო  სამეცნიერო კონფერენციაში  მონაწილეობა,  რაც 

დასტურდება მოხსენების წარდგენის შედეგად მოპოვებული სერთიფიკატით (სიგელით, 

დიპლომი და სხვა) ან სამეცნიერო პუბლიკაცია სამეცნიერო-კვლევით ჟურნალში ან შრომათა 

კრებულში (გამოწვეყნებული/დასაბეჭდად გადაცემული) შეფასდება 10  ქულით; 

     გ)  სხვა სამეცნიერო  კონფერენციაში მონაწილეობა, რაც დასტურდება მოხსენების 

წარდგენის შედეგად მოპოვებული სერთიფიკატით (სიგელი,  დიპლომი და სხვა)   შეფასდება   

5 ქულით, ხოლო საპრიზო ადგილის დაკავების შემთხვევაში: 

III  ადგილი - 7   ქულით; 

II ადგილი - 8 ქულით; 

I ადგილი - 9 ქულით. 

მუხლი 5. საუნივერსიტეტო დაფინანსების შერჩევის წესი  

1. პროგრამის განხორციელების მიზნით მოქმედებს რექტორის ბრძანებით შექმნილი 

სპეციალური კომისია. 

2. ფაკულტეტების დეკანები საკუთარი ფაკულტეტებიდან კომისიას წარუდგენენ იმ 

კანდიდატურებს, რომლებიც აკმაყოფილებენ ამ წესით განსაზღვრულ კრიტერიუმებს. 

3. კომისიის მიერ კანდიდატურების მონაცემები განიხილება ინდივიდუალურად, 

დადგენილი კრიტერიუმების მიხედვით და მიღებული გადაწყვეტილება წარედგინება 

რექტორს დაფინანსების შესახებ სამართლებრივი აქტის (ბრძანების) გამოსაცემად.  

4. კომისია გადაწყვეტილებას იღებს სიითი შემადგენლობის ხმათა უმრავლესობით. 

5. წინამდებარე წესის მოთხოვნათა შესრულების მიზნით კომისია უფლებამოსილია 

დაადგინოს ყველა ის აუცილებელი პროცედურული საკითხი, რაც განსაზღვრული არ არის ამ 

წესით. 

6. დამტკიცებული კრიტერიუმების გათვალისწინებით, სტუდენტს მიენიჭება შეღავათი 

შემდეგი ოდენობით: 

ა) „სოციალურად დაუცველი ოჯახების მონაცემთა ბაზაში“ რეგისტირებულ სოციალურად 

დაუცველ სტუდენტს, რომლის მიერ წინა სასწავლო წელს ათვისებული აკადემიური 

ხელშეკრულებით გათვალისწინებული ყველა კრედიტის (არანაკლებ 60 კრედიტი) საშუალო 

ნიშანი (ე. წ. GPA (grade point average)) შეადგენს არანაკლებ 3,5-ს, დაფინანსება განესაზღვროს 

სემესტრის საფასურის 100%-ის ოდენობით, ხოლო თუ მის მიერ წინა სასწავლო წელს 

ათვისებული აკადემიური ხელშეკრულებით გათვალისწინებული ყველა კრედიტის 

(არანაკლებ 60 კრედიტი) საშუალო ნიშანი (ე. წ. GPA (grade point average)) 3,5-ზე ნაკლებია, 

დაფინანსება განესაზღვროს სემესტრის საფასურის 50%-ის ოდენობით; 

ბ) მკვეთრად/მნიშვნელოვნად/ზომიერად გამოხატული შეზღუდული შესაძლებლობის მქონე 

სტუდენტს, რომლის მიერ წინა სასწავლო წელს ათვისებული აკადემიური ხელშეკრულებით 

გათვალისწინებული ყველა კრედიტის (არანაკლებ 60 კრედიტი) საშუალო ნიშანი (ე. წ. GPA 

(grade point average)) შეადგენს არანაკლებ 3,5-ს, დაფინანსება განესაზღვროს სემესტრის 

საფასურის 100%-ის ოდენობით, ხოლო თუ მის მიერ წინა სასწავლო წელს ათვისებული 

აკადემიური ხელშეკრულებით გათვალისწინებული ყველა კრედიტის (არანაკლებ 60 

კრედიტი) საშუალო ნიშანი (ე. წ. GPA (grade point average)) 3,5-ზე ნაკლებია, დაფინანსება 

განესაზღვროს სემესტრის საფასურის 50%-ის ოდენობით. 

7. თუ ამ წესით განსაზღვრულ სტუდენტს მოპოვებული აქვს რაიმე სახის დაფინანსების 

ნაწილობრივი ოდენობა საუნივერსიტეტო დაფინანსება გაიცემა მის პროპორციულად, 

სწავლის საფასურის სრულად შესავსებად. 

8. თუ ამ წესის მე-4 მუხლის მე-4 პუნქტის „ა“ და „ბ“ ქვეპუნქტებით გათვალისწინებული 

კატეგორიების მიხედვით დასაფინანსებელ სტუდენტთა რაოდენობა ნაკლებია გამოყოფილი 

ადგილების რაოდენობაზე, დარჩენილი ადგილების რაოდენობა დაემატება ამავე 

ქვეპუნქტებში შემავალ კატეგორიას და საუნივერსიტეტო დაფინანსება გაიცემა ამ წესით 

დადგენილი პირობების დაცვით. 

 

 

 


